
మును గుశధ్వజ నామ ◆ మునఁ బొల్చు నతని

తనయ శంభుఁడుమెచ్చఁ ◆ దపమొనరించి

తనపేరు తత్పర్వ ◆ త స్థలిఁగీర్తు

లెనయఁ గల్పించిన ◆ యేలేశ్వరంబుఁ

గనిడాయఁ జని కౌతు ◆ కం బార నచటఁ

బనస చంపక పారి ◆ భద్రరసాల

సాలతిందుక గంధ ◆ సాల హింతాల

తాల ఖర్జూర కే ◆ తక పిచుమంద

మందార సంవీర ◆ మధురమాకంద

కందరాళాగరు ◆ కటకపున్నాగ

నాగ కేసరలుంగ ◆ నారంగపూఁగ

పూగశోభితములై ◆ భూరికల్యాణ

మూలంబులై ముని ◆ ముఖ్యులకెల్ల

రాళంబులందువా ◆ రక మ్రోయు మధుప

జాలంబులును సుధా ◆ సదృశ తోయముల

నోలంబులందుఁ బెం ◆ పొదవు మృణాళ

నాళంబు లింపార ◆ నమలి లీలాను

లోలంబులై ప్రియు ◆ లును దాముఁ గలసి

మేలంబు లాడుచు ◆ మెఱయు హంసములు

గాలంబులకునైనఁ ◆ గలగక క్రొవ్వి

దూలంబులన నతి ◆ స్థూలంబు లగుచు

వేలంబు విడిసిన ◆ విధమున నెరసి

వాలంబు లల్లార్చి ◆ వారివిహార

శీలంబులై విర ◆ సించి యొండొంటి

నాలంబులై డాయు ◆ నప్చరంబులును

గలిగి లోకులపాత ◆ కంబులఁ దన్ను

దలఁచినమాత్రాన ◆ దలఁగింసఁజాలి

వెలసినదౌ కృష్ణ ◆వేణి దర్శించి

		 ఈ పేజీలో చివరి మార్పు 14 మార్చి 2021న 04:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

